
O’ZBEKISTONDA YOSHLAR TURIZMINI RIVOJLANTIRISH 

YO’LLARI 

Annotation: Uzbekistan is presently going through the pillars of developing 

tourism sustainably with the help of extended opportunities issued by the authority. 

Nowadays, it is one of dominant missions to diversify types of tourism in the country, 

especially, youth tourism should be developed to a great extent. This article is intended to 

show the current issues on youth tourism in the country together with its possible 

solutions. 

Annotatsiya: Hukumat tomonidan joriy etilgan keng miqyosdagi islohotlar bois 

O’zbekistonda turizmni barqaror rivojlantirish yo’llari amalga oshirilmoqda. Bugungi 

kunda mamlakatda turizm turlarini xilma-xillashtirish eng asosiy vazifalardan biridir, 

shu jumladan, yoshlar turizmini keng qamrovli rivojlantirish maqsadga muvofiq. 

Maqolada mamlakatdagi yoshlar turizmi borasidagi muammolar va uning ehtimoliy 

yechimlari berilishi maqsad qilib olingan. 

Key words: youth tourism, tourism infrastructure, diversification of tours. 

Tayanch so’zlar: yoshlar turizmi, turizm infratuzilmasi, turlar xilma-xilligi. 

Hukumat tomonidan yaratilgan so’nggi o’zgarishlar va imkoniyatlar asosida, 

O’zbekistonning turistik salohiyati va imkoniyatlari keng imkoniyatlar orqali butun 

dunyo sayyohlik sektori e’tiborini jalb qilmoqda. Raqamlar bilan ifodalaganda buni aniq 

ko’rish mumkin: yurtimizga tashrif buyurgan sayyohlar soni miqdori 2017-yilga nisbatan 

2018-yilda 2,3 barobarga oshgan (2017-yilda 2847,9 ming nafar, 2018-yilda esa 6433 

ming nafar) [1]. Bu bir vaqtning o'zida O’zbekistonda ushbu sohani rivojlantirishga 

qaratilgan islohotlar sayyohlikning ko’plab sohalarida o’z yutuqlarini namoyish 

qilayotganidan dalolat beradi. 

Ta’kidlash kerakki, turizmning eng istiqbolli sohalaridan biri bo’lgan  “Yoshlar 

turizmi” hisoblanadi va uning birmuncha rivijlanishiga qaramasdan, hozirgi davrdagi 

o`sish darajasi yuqori emas. Jahon turizmi tarkibiga nazar soladigan bo’lsak, turizmning 

boshqa turlari qatorida Yoshlar turizmi mazkur industriyaning asosiy tarmoqlaridan 

biriga aylanib ulgurdi. UNWTO ma’lumotlariga ko’ra, faqatgina 2010-yilda yoshlar 

tomonidan 190 millionta xalqaro sayohatlar amalga oshirilgan, 2020-yildan keyin esa bu 

raqam har yili taxminan 300 millionni tashkil etadi [2]. Bundan tashqari, boshqa 

segmentlarga qaraganda kishi boshiga kam mablag’ sarflanishi mumkinligiga 

qaramasdan, ommaviy sayohat qilinganda tushadigan tushumning yuqori ekanligi ham 

ko’rsatib o’tilgan. UNWTO prognozicha, 2020-yilga qadar yosh sayohatchilar soni 370 

millionga yetadi va sayohat uchun qilinadigan umumiy xarajatlari 400 milliard AQSh 

dollarini tashkil qilishi mumkin [3] .    

Yuqorida keltirilgan raqamlarni inobatga olgan holda aytish mumkinki, 

O’zbekistonda yoshlar turizmining barqaror rivojlanishi ko’plab sohalarda, masalan, 

iqtisodiyot va turizm, ta’lim, xorijiy va qo’shni davlatlar yoshlari o’rtasidagi hamkorlik 

bilan birgalikda taraqqiy etishiga olib kelinishi mumkin. Shubhasizki, bu o’z navbatida, 

mamlakatda barqaror turizmni rivojlantirish ustunlariga olib kela oladi. Yoshlar 

turizmining go`llab-yashnashi uchun keng imkoniyatlarni yaratishga qaratilgan ko’plab 

vazifalarni amalga oshirish zarur. Fikrimizcha, avvalo, yoshlar sayohati ommaviy tus 

olishi uchun quyidagi imkoniyatlar shakllantirilishini inobatga olish maqsadga muvofiq: 

 Yoshlar va talabalar uchun turar joy, turmahsulotlar, muzey chiptalarini maxsus 

va hamyonbop narxlar joriy etish; 

 Sayohatni samarali va to’g’ri rejalashtirishga yordam beradigan qulay transport 

infratuzilmasi va bronlashtirish tizimini shakllantirish; 

 Ijtimoiy tarmoqlarda mamlakatda yoshlarning ommaviy sayohati g’oyalarini 

ilgari surish; 

 Boriladigan destinatsiyalar haqida ma'lumotlarning yaroqliligini va 

yangilanganligini muntazam ravishda ta’minlash; 

 Yangilikka ishtiyoqmand yoshlar uchun mamlakatimizning hali ochilmagan 

destinatsiyalarida yoshlar budjetiga mos turli xil ekstremal turlar shakllantirish; 

 Muhimrog’i, turfa xildagi sayohatlar orqali mamlakat bo’ylab ommaviy yoshlar 

sayohatini amalga oshirish. 

Mazkur imkoniyatlarni yaratish orqali biz O’zbekistonda yoshlar turizmining 

yuqori darajada rivojlanishiga erishishimiz mumkin. Shu o’rinda savol tug’iladiki, 

barqaror taraqqiyotga qanday yetishishimiz mumkin? Aniqki, mamlakat ichida yoshlar 

turizmi rivoji uchun, avvalo, uchun yosh avlodning ehtiyojlari va talablarini to’liq 

anglashimiz, rivojlanishga to’siqlik qilayotgan omillarni aniqlash, talablarga mos turlar 

shakllantirib taklif etishimiz zarur, shu bilan birgalikda mamlakat ichidagi yuzaga kelgan 

ommaviy yoshlar sayohati mamlakat chegaralaridan o’tib, xorij va qo’shni davlat 

yoshlarini ham jalb qilishiga olib keladi, bu esa barqaror Yoshlar turizmi rivojiga olib 

keladi. 

Demak, to’siqlarni aniqlab olish zarur. Yoshlar turizmining mamlakatdagi joriy 

rivojlanishiga to’sqinlik qiluvchi asosiy omillar bu – mablag’ va infratuzilma. Aksariyat 

yosh sayohatchilar oliy o`quv yurtlari, kollej va litseyda o’qiyotgan talabalardir. 

Daromad manbai bo’yicha kollej, litsey o’quvchilari ota-onalarining daromadiga 

butunligicha tayanadi, ammo OTM talabalari esa qisman (ya’ni kam miqdorda bo’lsa 

ham stipendiya olishadi). Shuningdek, ular sayohat qilish uchun pullarini uzoq vaqt 

davomida tejashadi. Sayohatlari xarajati miqdori o’z-o’zidan ota-onalarning daromadi va 

ularning mablag’lari miqdoriga bog’liq bo’lishi mumkin va bu ko’rsatkichdan yuqori 

bo’lishi mumkin emas. Bu yorlarni cheklangan budjeti bilan ularning ehtiyojlariga 

erishish uchun sayohatlar narxini arzonlashtirishga yo’naltiradi. Shu sababli, xarajatlarni 

kamaytirish uchun turar joy va transport uchun imtiyozli narxlar bo’lishi kerak. Bunday 

narxlarni chegirmalar, mavsumiy yoki mavsumdan tashqari chiptalarni taklif qilish orqali 

o`rnatish mumkin. 

Ta`kidkash joizki, oliy o’quv yurtidagi talabalari Samarqand, Buxoro, Xiva va 

Toshkent singari taniqli shaharlarga, o’z guruhdoshlari bilan arzon narxlar shakllantirib 

ko’pincha o’zlari mustaqil ravishda rejalashtiradilar. Tarixiy joylardan tashqari, yoshlar 

kamroq taniqli joylarga, tog’larga yoki ba’zi chekka tabiiy joylarga sayohat qilishni 

xohlashadi. Yoki qorli tog’larda yoki cho’llarda ekstremal tadbirlarni taklif qilish, tabiiy 

qo’riqxonalar ularni to’g’ridan-to’g’ri jalb qilishi mumkin. Biroq noqulay yo’l sharoitlari 

va qimmat narxdagi turar joylar talabalar uchun qiyinchilik tug’diradi. Misol keltiradigan 

bo’lsak, Samarqanddagi Mingarcha nomli tabiiy maskan o’zining go’zal tabiati va toza 

atmosferasi bilan yoshlarning e’tiborini tortadigan yuqori imkoniyatlarga ega, afsuski, 

to’la shakllantirilmagan infratuzilma, xususan, transport tizimi, yo’llarning holati va 

yashash uchun joy yo’qligi ushbu sayohlik yo’nalishni yoshlarning ko’proq kashf 

etadigan joylarga tashrif buyurish istagiga to’sqinlik qiladi. O'zbekistonda shunga 

o’xshash imkoniyatlarga ega bo’lgan juda ko’plab joylar mavjud, ammo shart-sharoit va 

tunash uchun qulayliklar yetarlicha shakllantirilmagan. Bunday holda, tegishli 

infratuzilmani shakllantirish juda muhim rol o’ynaydi. 

Mazkur sektorning xalqaro assotsiatsiyalar bilan kengaytirilishi O’zbekistonda 

turizm turlarini diversifikatsiyalashga olib keladi va O’zbekiston sayyohlik bozorining 

kelajagini kafolatlaydi. Boshqa mamlakatlarning yosh onglarini jalb qilish uchun Yoshlar 

festivallari, Barqaror Yoshlar Turizmi konferentsiyalari, Yoshlar Turizm Uyushmalarini 

tashkil etish orqali yoshlarni birlashtirish maqsadga muvofiqdir. Bu orqali biz dunyoning 

chet ellik yoshlari orasida mamlakatimizning salohiyati va imkoniyatlarini sayyohlik 

yo’nalishi sifatida tarqatish, bilim almashish, global yoshlar turizmining O’zbekistonga 

doimiy tashriflarini tashkil etishimiz mumkin. Statistikaga ko’ra, 2018-yilda ta’lim va 

turizm maqsadida O’zbekistonga kelganlar soni mos ravishda 0,2% va 7,1% ni tashkil 

etdi [1]. Ushbu ko’rsatkichning o’sishi ayniqsa MDH mamlakatlari tomonidan kelgan 

sayohatchilar sonida kuzatilgan, bu esa mazkur bozorlarni nishonga olish orqali yoshlar 

turizmini ko'paytirish mumkinligini anglatadi. 

Mamlakatimiz barqaror yoshlar turizmini rivojlantirish uchun uzoq yo’lni bosib 

o’tishiga qaramay, imtiyozlar yanada foydali bo’lishi mumkin. Iqtisodiy istiqbol nuqtai 

nazaridan, birinchi navbatda, bu mavsumiylik muammolarni hal qilishga yordam beradi, 

ya’ni turizm sektoridan hukumat iqtisodiyotiga tushadigan daromad doimiy bo’lishi 

mumkin. Ikkinchidan, bu kam ma’lum bo’lgan joylarning kashf etilishi va tarqalishiga va 

mamlakatimizdagi turistik faoliyatni diversifikatsiya qilishga yordam beradi. Ichki 

yoshlar turizmi barqaror shakllantirilsa, u global yoshlar turizmi sifatida xalqaro 

sayohatlarga aylanishi mumkin. Ijtimoiy istiqbolga kelsak, mamlakatimizda yoshlarning 

g’ayratlari va istaklari rivojlanayotgan shaklda shakllanishi mumkin, ular o’z 

mamlakatlari haqida ko’proq ehtiyotkorlik bilan qarashlari, dunyoqarashlarini 

kengaytirishlari, xalqaro nuqtai nazardan bilimlar almashishlari mumkin. 

